
аб парадку арганізацыі і правядзенні
VIIІ адкрытага турніра нацыянальных танцаў ”Танчым разам“
у межах XXX Міжнароднага фестывалю
мастацтваў ”Славянскі базар у Віцебску“

1. Дадзенае Палажэнне вызначае парадак арганізацыі 
і правядзення VIIІ адкрытага турніра нацыянальных танцаў ”Танчым разам“ у межах XXX Міжнароднага фестывалю мастацтваў ”Славянскі базар 
у Віцебску“ (далей – турнір).
1. Турнір праводзіцца з мэтай папулярызацыі, аднаўлення і захавання беларускага і нацыянальных народных танцаў іншых краін, развіцця фальклорнага руху, стварэння новых і падтрымцы дзейнасці існуючых фальклорных і харэаграфічных калектываў Віцебскай вобласці і Рэспублікі.
1. Месца правядзення турніру: г.Віцебск, пл.Свабоды.
1. Турнір нацыянальных танцаў праводзіцца ў межах 
XXХ Міжнароднага фестывалю мастацтваў ”Славянскі базар у Віцебску“ 
17 ліпеня  2021 года.
5. Арганізатарам турніру з’яўляецца ўпраўленне культуры Віцебскага аблвыканкама, ДУ ”Віцебскі абласны метадычны цэнтр народнай творчасці“.
6. Умовы і парадак правядзення:
6.1. У турніры прымаюць удзел пары-выканаўцы ў 3-х намінацыях 
у розных узроставых катэгорыях:
· ад 16 да 30 год: ”Крыжачок“, ”Казачок“, ”Барыня“, ”Полька імправізаваная“, ”Бес“, ”Мікіта“ , ”Абэрак“, ”Яблычка“, ”Цыганачка“.
**Падчас выканання танца ”Мікіта“ жэрдачкі памерам 1,6 –1,9 м., пакладзеныя накрыж, не павінны быць змацаваныя паміж сабой.
· ад 30 да 50 год: ”Матлёт“, ”Субота“, ”Верацяно“, ”Кацярынка“, ”Полька-бабачка“, ”На рэчанькі“, ”Ойра“, ”Cербіянка“, ”Сямёнаўна“.
· ад 50 і старэй: ”Месяц“, ”Кракавяк“, ”Тустэп“, ”Ночка“, ”Вальс“, ”Каробачка“, ”Танга“, ”Каханачка“.
Танцавальныя пары прадстаўляюць мясцовыя варыянты праграмных танцаў з захаваннем адметнага стылю выканання.
	6.2. Конкурс харэаграфічнай імправізацыі – батл (салісты): ”Рускага“, ”Лязгінка“ , ”Бычок“ (хлопцы).
	6.3. У межах конкурсу пар-выканаўцаў беларускіх народных танцаў адбудзецца конкурс сярод калектываў на адметны мясцовы танец: ”Полька“.
	6.4.  Конкурс на лепшы адметны нацыянальны танец сваёй 
краіны – для ўдзельнікаў з іншых краін.
7. Абавязковыя танцы для ўсіх пар: ”Лявоніха“, ”Базар“, ”Падэспань“ (масавае выкананне танцаў на адкрыцці турніру).
8. Патрабаванні да ўдзельнікаў:
· адпаведнасць праграмы ўмовам турніру;
· выкананне аўтарскіх ці апрацаваных твораў не дазваляецца;
· выступленне ўдзельнікаў мерапрыемстваў ажыццяўляецца пад акампанемент музычных інструментальных ансамбляў або пад музыку традыцыйнага складу ў жывым гучанні;
· касцюмы ўдзельнікаў турніру ўяўляюць сабой шматлікія варыянты арыгіналаў або рэканструцыі  традыцыйных народных строяў сваёй мясцовасці;
· для дзяўчат – валасы заплятаюцца ў косу, упрыгожваюцца стужкамі. Для жанчын абавязкова патрэбны галаўны ўбор.  Для хлопцаў і мужчын кампанентам касцюма з’яўляецца капялюш (ці іншы галаўны ўбор мясцовай традыцыі);
· абутак: у прадстаўнікоў мужчынскага складу – боты, лапці; жаночага – чаравікі на скураной, або гумавай падэшве, не на высокіх абцасах (3-5 см).
8.1. Кожны рэгіён (раён, горад) павінен прадставіць не больш, чым 
за 5 пар. 
Пара ўдзельнікаў падае заяўку ў электронным альбо друкаваным варыянце (гл. дадатак 1) да 30 чэрвеня 2021 года на адрас ДУ ”Віцебскі абласны метадычны цэнтр народнай творчасці“: 210026, г.Віцебск, вул.Леніна, д.35А, тэл./факс: 8 (0212) 26-29-27, amcnt@yandex.ru.
Даведкі па тэлефоне: 8 (0212) 26-29-41, +37529 212-87-75, Панэ Вольга Рыгораўна, галоўны балетмайстар. 
8.2. Крытэрыі ацэнкі выступлення ўдзельнікаў:
· жанравая разнастайнасць;
· захаванасць мясцовага рэпертуару і мастацкага стылю;
· адпаведнасць твораў узросту выканаўцаў;
· здольнасць да імправізацыі;
· узровень выканальніцкага майстэрства;
· адпаведнасць касцюмаў традыцыйным народным строям сваёй мясцовасці.
9. Падвядзенне вынікаў і ўзнагароджванне ўдзельнікаў:
9.1. Для падвядзення вынікаў турніру ствараецца журы;
9.2. Па рашэнні журы пераможцам прысуджаецца званне ”Гран-пры“, ”Лаўрэат І, ІІ, ІІІ ступеняў“ у кожнай узроставай катэгорыі, ”Лаўрэат І, ІІ, ІІІ ступеняў“  конкурсу харэаграфічнай імправізацыі (салісты),”Лаўрэат І, ІІ, ІІІ ступеняў“ у намінацыі ”Адметны танец“. Журы мае права змяняць колькасць месцаў, а таксама не прысуджаць некаторыя з іх. 
10. У дзень выступлення выканаўцы павінны мець спісы ўдзельнікаў у 2-х экзэмплярах, завераныя арыгінальным подпісам кіраўніка і пячаткай установы.
11. Фінансаванне ажыццяўляецца за кошт арганізатараў свята ў адпаведнасці з каштарысам выдаткаў.

